
1. Umfundi kufanele afunde ikhaseli ngokukhulu ukuyelela ngaphambi kobana 

aphendule imibuzo.                                                      
  

 
2. Ungalingi ukufunda iphepha lemibuzo loke. Qala ikhasi lokumumethweko 

elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo le 
bese ukhetha leyo ofisa ukuyiphendula.                                                               

  
 

 
3. Iphepheli LINEENGABA EZINTATHU:  

 
ISIGABA A:  Iinkondlo (30) 
ISIGABA B:  Inovela  (25) 
ISIGABA C:  Umdlalo/Idrama (25)                                                                      

  
 

 
4. Landela imiyalo esekuthomeni kesinye nesinye isigaba ngokuyelela.                    
 
5. 
 
 
 
 
 
6. 

Phendula IMIBUZO EMIHLANU seyiyoke:  
 
EMITHATHU KUSIGABA A 
MUNYE  KUSIGABA B  
NAMUNYE KUSIGABA C 
 
Sebenzisa irherho lokuzihlola ukuqinisekisa bonyana yoke imibuzo 
uyiphendulile.                                                                                                       

  
 

 
7. Tlola iinomboro zeempendulo zakho zifane patsi nangendlela ezinonjorwe 

ngayo ephepheni lemibuzo.                                                                                 
  

 
 
8. Thoma ESINYE NESINYE isigaba ekhasini ELITJHA.                                           
 
9. Tlola ngesandla esihle nesibonakalako.                                                                  
 
10. Isikhathi esiphakanyisiweko sokutlola isigaba ngasinye: 

 
ISIGABA A: pheze imizuzu ema-40  
ISIGABA B: pheze imizuzu ema-55 
ISIGABA C: pheze imizuzu ema-55                                                                      

  
 

 
 
 
 
 
 
 
 
 
 
 

YELELA   

IKHASI LOKUMUMETHWEKO: 
 
Ikhaseli lizokwenza ukobana abafundi bakhethe imibuzo abafuna ukuphendula ngayo 
ngaphandle kobana bafunde iphepha loke.   

  

 

ISIGABA A:  IINKONDLO 
 
Iinkondlo ezibekelwe ukufundwa:  Phendula NOFANA ngimiphi imibuzo EMIBILI. 

INOMBORO YOMBUZO UMBUZO IMITLOMELO 
1.  Ngilisani ngiphaphe Umbuzo omude   10 

NOFANA 
2.  Ndlela yakwaMloto Umbuzo onemibuzo emifitjhani  10 

NOFANA 
3.  KwaMahlungulu Umbuzo onemibuzo emifitjhani  10 

NOFANA 
4   Iinyawo zakho mntanthu Umbuzo onemibuzo emifitjhani   10 

 
KANYE 

 
Ikondlo engakabonwa:  Phendula umbuzo OWODWA. 
5.  Phendula UMBUZO 5.1    
     kanye no 5.2 
 
     5.1 – Umthetho 
     5.2 – Umtlhago                            

Umbuzo omude   10 

NOFANA 
6.  Isirholwani                              Umbuzo onemibuzo emifitjhani   10 
 
ISIGABA B:  INOVELA 
 
YELELA: ESIGABENI B no-C, phendula umbuzo OWODWA omude kanye NOWODWA 

onemibuzo emifitjhani. 
 
Phendula umbuzo OWODWA.* 
7.  Mbala Ngubaba Umbuzo omude 25 

NOFANA 
8.  Mbala Ngubaba Umbuzo onemibuzo emifitjhani   25 

NOFANA 
9.  UKholiwe Umbuzo omude 25 

NOFANA 
10. UKholiwe Umbuzo onemibuzo emifitjhani   25 
ISIGABA C:  UMDLALO/IDRAMA 
 
YELELA: ESIGABENI B no-C, phendula umbuzo OWODWA omude kanye NOWODWA  

onemibuzo emifitjhani. 
 
Phendula umbuzo OWODWA. *  
11.  Ibhudango Lami Umbuzo omude 25 

NOFANA 
12.  Ibhudango Lami Umbuzo onemibuzo emifitjhani   25 

NOFANA 
13.  Umbango KaNzunza 

NoManala 
Umbuzo omude  

25 
NOFANA 

14.  Umbango KaNzunza 
NoManala 

Umbuzo onemibuzo emifitjhani    
25 

*YELELA: ESIGABENI B kanye no-C, phendula umbuzo OWODWA OMUDE 

kanye NOWODWA ONEMIBUZO EMIFITJHANI 
  

 
IRHELO LOKUQINISEKISA   
 

• Tlola itshwayo (√)  erhelweni lokuqinisekisa elilandelako ukuhlola bona uphendule 
yoke imibuzo elindelekileko. 

  

 
ISIGABA IINOMBORO 

ZEMIBUZO 
INANI LEMIBUZO 

EZOKUPHENDULWA 
IMIBUZO TLOLA ITSHWAYO 

EMBUZWENI 
OWUKHETHILEKO 

1  

2  

3  

A:  Iinkondlo 
(Iinkondlo 
ezibekelwe 
ukufundwa) 

 
 

1 – 4 

 
 

2 

4  

5  A:  Iinkondlo 
(Iinkondlo 
ezingakabonwa) 

 
5 – 6 

 
1 

6  

7  

8  

9  

10  

B:  Inovela 
(Umbuzo omude 
NANYANA 
umbuzo 
onemibuzo 
emifitjhani) 

 
 

7 – 10 

 
 

1 

  

11  

12  

13  

C:  Umdlalo 
(Umbuzo omude 
NANYANA 
umbuzo 
onemibuzo 
emifitjhani) 

 
 

11 – 14 

 
 

1 

14  

YELELA:  ESIGABENI B no -C, phendula umbuzo OWODWA omude kanye NOWODWA  
onemibuzo emifitjhani.  

ISIGABA A:  IINKONDLO   
 
Iinkondlo eziboniweko (Umbuzo woku-1 ukuya embuzweni wesi-4): Phendula 
imibuzo EMIBILI kwaphela. 

  
(20) 

 
Iinkondlo ezingakabonwa (Umbuzo wesi-5 nombuzo wesi-6): Phendula umbuzo 
MUNYE kwaphela. 

  
(10) 

 
UMBUZO 1   
 
Funda ikondlo elandelako bese uphendula umbuzo.   
 
Ngilisani ngiphaphe – JM Mthimunye   

1 
2 
3 
4 
5 
6 
7 
8 
9 
10 
11 
12 
 
13 
14 
15 
16 
17 
18 
19 
20 
21 
22 
23 
24 
25 
26 
27 
28 

Ngidinwe kuhlala lapha, 
Lekhethu ngilazi 
Ukunghanghabala kwalo. 
Nobudlhayela buhlangene 
Nokuhlakanipha.  
Ukusebenza lilize lakolize, 
Ukufukuza ingurumela, 
Kuba lilize lakolize. 
Itlha ingasoze yahlangana 
Neqiniso nanyana kukunini. 
Kade saba yifukwana 
Sifukuzana nephasi. 
 
Yiza siphaphamtjhini yiza, 
Yiza ungiginye ngiphaphe. 
Ngiphaphe nawe, 
Ungikhafulele la 
Bangithanda khona. 
La ikwele ingekho khona. 
Amala nezondo sekwabulungwa, 
Ihliziyo yami idele, 
Idele ibuye iqole, 
Ilibale umlibalelafuthi, 
Ikanuko yephasi ingasenayo. 
Kuphele ukunghwarana, 
Kuphele ukumonakelana, 
Singasabangi iinkhumba 
Zemibala engatjho khona; 
Ngilisani ngiphaphe! 

  

 
Nasiyelela ikondlo engehla le, sifunyana bona inommoya ovangileko.  Tlola imimmoya 
evezwa yikondlo le, bewuveze nemitjho EMINE ekhethwe yimbongi ukuveza ummoya 
ngamunye. 

  
 
[10] 
 

NOFANA   

UMBUZO 2   
 
Funda ikondlo elandelako bese uphendula imibuzo.   
 
Ndlela yakwaMloto – MS Ntuli   

1 
2 
3 
4 
 
5 
6 
7 
8 
9 
10 
 
11 
12 
13 
14 

Ngidanile ndlela yakwaMloto; 
Ngibeke ithemba lami kuwe, 
Wahlanganisa iKwaMhlanga nePitori, 
Kwavukelwa kwagoduka. 
 
Bubula bhesi bubula, 
Kude KwaMhlanga. 
Bu... Bu... Bu...! 
Kgho...!  Kenju!  Bhu! 
Ngozi uphuma njengelanga; 
Ngozi utjhinga njengelanga. 
 
Isililo sehlukene sihlangene, 
La kuza wena ndlela yaKwaMloto. 
Thokoza umnyaka we-1993 
Okulethele itjhudu leliwa. 

  

 
2.1 Hlathulula kobana imbongi isivezela muphi umqondo ngokusebenzisa 

ibuyelela-ngqondo emudeni we-9 nowe-10. 
  

(2) 
 
2.2 Tlola umhlobo wesithombe-ngqondo omumethwe mumuda we-11 bewutjho 

ngomuda OWODWA bona imbongi ihlathulula ukuthini. 
  

(3) 
 
2.3 Ingabe imbongi ihlathulula ukuthini ngomuda othi, ''Thokoza umnyaka we-

1993 okulethele itjhudu leliwa''? 
  

(2) 
 
2.4 Tlola igama eliphikisana naleli elithi, ''itjhudu'' elisetjenziswe yimbongi 

ekondlweni le. 
  

(1) 
 
2.5 Ngombonwakho, ungathi imbongi isivezela muphi umqondo ngokusebenzisa 

isithombe-ngqondo esisemudeni wobu-8. 
  

(2) 
[10] 

 
  NOFANA   

UMBUZO 3   
 
Funda ikondlo elandelako bese uphendula imibuzo.   
 
KwaMahlungulu – PS Skosana   

1 
2 
3 
4 
5 
6 
7 
8 
9 
10 
11 
12 
13 
14 

Kwakukusutha kwendlala, 
Kuhlamazana kumbi, 
Kwakuthungwa amabhetjha, 
Avunulwe kukarise KwaMahlungulu. 
Naso imbokotho ngesibuyeni, 
Ilitje lokusila eqadi kwayo. 
Kwakungasikukudla kukuphila kokufa, 
Amadoda ajame ngeziswana, 
Afuze iNtatjana MaNdebele, 
Gadesi khohlwa ngamaphotho, 
Gadesi khohlwa ngesirholwani, 
Dadwethu bhinca ingubo, 
Ulandelane nomnakwenu, 
Niye KwaNofundo, nazi uZimu. 

  

 
3.1 Iyini ihloso yembongi ngokusebenzisa isithombe-ngqondo esimqondo-

phikisana emudeni woku-1 nowesi- 2 ekondlweni engehla? 
  

(2) 
 
3.2 Ngokuzwisisa kwakho ikondlo le, ungathi ngenjani indlala ekukhulunywa 

ngayo la? 
  

(1) 
 
3.3 Ingabe imbongi ihlathulula ukuthini nayithi, ''Kwakungasikukudla kukuphila 

kokufa''? 
  

(2) 
 
3.4 Hlathulula umqondo olethwa ligama, ''Afuze'' elisetjenziswe  ekondlweni le.  (1) 
 
3.5 Tlola bewuhlathulule ummongo-ndaba wekondlo le ngomuda OWODWA.  (2) 
 
3.6 Ingabe igama elithi imbokotho elisetjenziswe ekondlweni engehla 

lingathekiswa nani amalanga la? 
  

(1) 
 
3.7 Veza isithombe-ngqondo ESISODWA esisetjenziswe yimbongi emudeni we-7 

ekondlweni engehla. 
  

(1) 
[10] 

 
NOFANA   

UMBUZO 4   
 
Funda ikondlo elandelako bese uphendula imibuzo.   
 
Iinyawo zakho mntanthu – JK Mahlangu 
 

  

1 
2 
3 
4 
5 
 
6 
7 
8 
9 
10 
 
11 
12 
13 
14 
15 
 
16 
17 
18 
19 
20 
 
21 
22 
23 
24 
25 
26 
27 

Iinyawo zakho mntanthu. 
Zigadangel' eduze 
Inga urhadekile. 
Namba nawe mntanthu! 
Kude la kuyiwako. 
 
Kude la kuyiwako 
Mntwana wekhaya. 
Phos' iinyawo zakho. 
Yintoban' ekurhadako kanti? 
Kuphehlwa ebilako! 
 
Iinyawo zakho mntanthu, 
Zibuthakathaka kwezenwabu. 
Usimanje uyananya. 
Ngikutjelile ngoNofundo nefundo. 
Yena uyile usithele. 
 
Angez' usamfunyana. 
Iinyawo zakho mntanthu, 
Zikhamba kabuthaka 
Inga ubanjwe yimbodongwana 
Lis' ukuzigila ngomung' ungekho. 
 
Kude la kuyiwako. 
Mntanthu, 
Uthwel' amathund' uqalile, 
Yakh' iphazimul' indlala, 
Uzayikhamb' ungafiki, 
Ubafunyane badle ngezinzinyana, 
Ulibale yintende nekhande. 

  

 
4.1 Hlathulula umqondo olethwa mimida  woku-1 ukuya kowesi-3 esetjenziswe 

ekondlweni engehla. 
  

(2) 
 
4.2 Ingabe imbongi ngokusebenzisa igama, ''mntanthu'' ekondlweni le inqophise 

esihlobeni sayo samambala na?  Sekela ipendulwakho ngomuda OWODWA. 
  

(2) 
 
4.3 Tsomula isaga esitholakala endimeni yesibili yekondlo engehla bewunikele 

nehlathululo yaso. 
  

(2) 
 
4.4 Ngokuzwisisa kwakho ikondlo le ungathi yinto bani imbongi efuna ngathana 

umntanabo lo akayeqisi amehlo? 
  

(1) 

4.5 Tsomula igama elisetjenziswe yimbongi ekondlweni elitjho ukukhambisana.  (1) 
 
4.6 Tlola umhlobo wesithombe-ngqondo esisetjenziswe yimbongi emudeni 

we-17 – 19 bewutjho nokobana siveza wuphi umqondo. 
  

(2) 
[10] 

 
KANYE   

 
IINKONDLO EZINGAKABONWA: (UKATELELEKILE UKUPHENDULA UMBUZO 
OWODWA KWAPHELA) 

  

 
PHENDULA UMBUZO 5 NOFANA UMBUZO 6.   
 
UMBUZO 5   
 
Phendula UMBUZO 5.1 kanye NOMBUZO 5.2.   
 
5.1 Funda ikondlo elandelako bese uphendula umbuzo.   
 
 Umthetho – MS Ntuli 

 
 

 1 
2 
3 
4 
5 
6 
7 
8 
9 
10 
11 
12 
13 
14 

Lirholo lepilo, 
Likhaya lesirhodl' esikhulu, 
Uthanyel' iinzibi zedwendwe, 
Nawungekh' ikhakhayi liyambuleka, 
Ipil' irarane sarhara. 
Ipil' ingenwe yihlabathi ngeendlebeni, 
Amehl' ecimez' aqalile, 
Ukukhanya kufane nomnyama. 
Umthetho likhande, 
Likhande leenkutani namatjhatjha, 
Iphasi lijame ngomthetho 
Wawa liyawa, kusal' amarubhi. 
Ngomthetho siyathethelelwa, 
Ngomthetho siyabuthelelwa. 

 

 
 Tlola bewuhlathulule iinthombe-ngqondo EZIHLANU ezisetjenziswe 

ekondlweni engehla. 
  

(5) 
 

KANYE   

5.2 Funda ikondlo elandelako bese uphendula umbuzo.   
 
 Umtlhago – MS Ntuli  

 
 

 1 
2 
3 
4 
5 
6 
7 
8 
9 
10 
11 
12 
13 
14 

Ipilo lihlathi lomtlhago, 
Ayinandlela, 
Iyahlahlatha. 
Iphenduphenduka senga linwabu, 
Ikhambela hlanye ngathi yikala. 
Koke lokhu mtlhago, 
Umtlhag' uyatlhagisa, 
Yingubo yepilo, 
Walekwa ngiyo, 
Ulil' esiwis' intaba, 
Ubiz' amanikelel' angekho. 
Umtlhag' uyatlhagisa 
Uqoth' ithabo, 
Awunamngani. 

 

 
 Hlathulula isakhiwo semida yekondlo engehla bewutjho nokobana siwuthinta 

njani ummongo-ndaba wekondlo. 
  

(5) 
[10] 

 
 NOFANA   
 
UMBUZO 6   
 
Funda ikondlo elandelako bese uphendula imibuzo.   
 
Isirholwani – JN Malobola  
 

  

1 
2 
3 
4 
5 
6 
7 
8 
9 
10 
11 
12 
13 
14 

Lizungu labantu boke, 
Silingana abantu boke, 
Mphekeleli wabaya kibobamkhulu, 
Mrhuweleli wetjhada elibaleka iindlebe. 
Sidosa umuntu isikhathi sifikile, 
Iye, nanyana singakafiki. 
Abanganeno bagida igido 
Lokuzibuyisela ngombana badlelezelwe: 
Ilizwi lisililo lizwakala ngaphetjheya 
Wegazi elimbi avuthe amathambo, 
Atjhe aphele kungakalinyukwa. 
Unotjhudu athi asafuthunyezwa, 
Kuye sephulwe isirholwani. 
Icala ligwetjwa linengi; umbulali uyedwa. 

  

 
6.1 Imbongi ihlathulula ukuthini ngomuda wesithathu ekondlweni le?  (2) 
 
6.2 Tlola bewuhlathulule ummongo-ndaba wekondlo le ngomuda OWODWA.    (2) 

6.3 Ngewakho umbono, ucabanga bona imbongi itjho ukuthini ngomuda othi, 

''Wegazi elimbi avuthe amathambo.'' 
  

(2) 
 
6.4 Ingabe ikondlo le iveza muphi ummoya?  Sekela ipendulwakho 

ngokudzubhula ekondlweni. 
  

(2) 
 
6.5 Tsomula umuda NGAMUNYE onobukondlo obungenzasi:   
 
 6.5.1 Isithiyeleli/isezura.  (1) 
 
 6.5.2 Ivumelwano-phakathi.  (1) 

[10] 
 

IMITLOMELO YESIGABA A:  30 

ISIGABA B:  INOVELA   
 
YELELA: ESIGABENI B no-C, phendula umbuzo OWODWA omude kanye 

NOWODWA onemibuzo emifitjhani. 
  

 
Kilesisigaba kuneencwadi EZIMBILI, amanovela: MBALA NGUBABA KANYE 
NOKHOLIWE. 
 
Khetha inovela EYODWA uphendule ngayo umbuzo OWODWA. 

  

 
UMBUZO 7:  MBALA NGUBABA – PB Skhosana   
 
Umlayezo wendaba uphumelela kuhle nangabe umtloli ukhethe abalingisi bakhe 
ngendlela enembako nekhethekileko. Akhe uphawule ngokuvezwa kwabalingisi 
uMavela, uSkhosana, uNaMtshweni noGotjiwe bewuhlathulule nokuthi umlingisi 
ngamunye uyakholweka na.  Indabakho ayibe magama ama-340 – 390. 

  
 
 
[25] 

 
 NOFANA   
 
UMBUZO 8:  MBALA NGUBABA – PB Skhosana   
 

 
 8.1.1 Akhulunywa ngubani amagama atlolwe ngehla la?  (1) 
 
 8.1.2 Owakhulumileko bekawakhuluma kubani?  (1) 
 

 
8.2.1 UMavela bekavalelwe kiliphi ijele?   (1) 

 
8.2.2 Ngiyiphi into uMavela ayibanga noyise ngemva kokuthatha kwakhe?   (2) 

 
8.2.3 UDladla uthi umufi uBongwe ubekade alikholwa emoyeni, ngombana 

itshwayo ebekade alitshaye iinkomo zakhe gade likuhlathulula lokho. 
Akhe utjhugululele itshayweli elimini lesiNgisi bewuhlathulule bona 
bekanqopheni ngalo? 

  
 
 
(2) 

 
8.2.4 Tlola amasiko AMABILI enziwa nguNaMtshweni ebekangabangela 

abentwabakhe amatjhwa nange angakenziwa ngemva 
kokuhlongakala kwakaBongwe. 

  
 
(2) 

 

8.1 Funda isiqetjhana esilandelako bese uphendula imibuzo.   
 

 ''Ngiyathokoza Gijimani.  Ngibawa umazisi, ngizokwazi ukutlola neenomboro 
zakho zakamazisi, sele ngiqedile ukutlola okunengi.''                       (Ikhasi 33) 

  

8.2 Funda isiqetjhana esilandelako bese uphendula imibuzo.   
 

 ''Nizibonile mma iinkomo lapha zikhona?''  Kubuza uDladla.  "Sizibone ngala 
wethu amehlo,'' kuphendula uNaMtshweni. ''Siyathokoza mma. UGotjiwe 
unitjelile bona bezetjiwe ngubani?'' ''Awa baba. Ngithe ngiyambuza 
wangaphuma netlha.  Nanje size la ngobanyana sizokuzwa bona ngubani,'' 
kuphendula uNaMtshweni.   
                                                                                                         (Ikhasi 131)  

8.2.5 Kuthiwa UBongwe ubulewe sidliso begodu abazi ipilo yakwakhe 
bazwakalisa ukurhonona ngokuhlongakala kwakhe. Ingabe basola 
bonyana udliswe ngubani begodu bamdliselani? 

  
 
(2) 

 

 
8.3.1 Ingabe uSkhosana umngani othembekileko kuMavela njengombana 

asitjho esiqetjhaneni esingehla.  VUMA nanyana UPHIKE  bese utlola 
isizathu ESISODWA esisekela ipendulwakho. 

  
 
(2) 

 
8.3.2 Ingabe uNaMtshweni bekangumma onekuliso ehle nofana embi 

ebantwaneni bakhe na? 
  

(2) 
 

8.3.3 Uyini umnqopho kaBongwe ngokuthi athi abentwabakhe kufanele 
badle ilifa lakhe ngefundo.  Veza amaphuzu AMABILI. 

  
(4) 

 
8.3.4 Ucabanga kobana okwenziwe nguBongwe ngokutlolisa isifiso 

esihlathululako bona ilifa lakhe lidliwe njani yinto ehle nofana embi. 
Sekela ipendulwakho ngomutjho OWODWA. 

  
 
(2) 

 
8.3.5 Ngewakho umbono, ingabe bekufanele na kobana uMavela alibange 

ilifa lakayise?  Sekela ipendulwakho ngephuzu ELILODWA. 
  

(2) 
 

 
 Ucabanga kobana ikulumo kaMavela etlolwe ngehla le isilethela muphi 

umqondo? 
  

(2) 
  [25] 
                                                               NOFANA   
 
UMBUZO 9:  UKHOLIWE – N Skosana   
 
Ngokucabanga kwakho ungathi umtloli uphumelele kangangani ukusebenzisa 
abalingisi abahlukahlukeneko ukusethulela umlayezwakhe? Qalisa ebalingisini 
uKholiwe, uNgendu, uDavi noZondani.  Amagama ozowasebenzisa awabe 
ma-340 – 390.                                                                                                                   

  
 
 
[25] 

                                                           
NOFANA   

 
 

8.3 Funda isiqetjhana esilandelako bese uphendula imibuzo.   
 

 ''Awu! Jali wangiphika ngikuthembe kangaka?'' Kutjho uMavela. 
''Nawungakangiboni namhlanje bona ngiyindoda ethembekileko, engafuni 
nakancani bona iphile ngamala nobugebengu, angekhe usabona."  Kweleka 
uSkhosana. 
                                                                                                        (Ikhasi 112)

  

8.4 Funda isiqetjhana esilandelako bese uphendula imibuzo.   
 

 ''Mbala ngubaba woke lo, ongibulele ngiphila.''  Atjho asikhihla isililo uMavela. 
 
                                                                                                        (Ikhasi 133)  

UMBUZO 10:  UKHOLIWE – N Skosana  
 
10.1 Funda isiqetjhana esilandelako bese uphendula imibuzo.   
 

''Nami ngiyathokoza ukunazi malume.'' 
Nokho gade athe rhamu umalume wekosi, akhuluma into bekayibuyelele.  
''Wena Thubana ngibawa bona umphathe kuhle umzukulu lo.  Watlhaga khulu 
umntwana lo.  Angatlhagi noma sele akwakhe.  Umphathe kuhle umntwana 
lo, watlhaga umntwana lo ...''  Warareka nokho uMuzi bona kanti 
sekakhuluma ngani umalume.  Watlhaga njani u ..., nangani yena akazi litho. 
 

(Ikhasi 6)

  

 
10.1.1 Ngubani umntwana ekukhulunywa ngaye la.  (1) 

 
10.1.2 Umalume lo noThubana bahlanganiswe yini la bakhonapha?  (1) 

 
10.1.3 Ngokwazi kwakho umalume uyisuselaphi indaba yokuthi umntwana 

akhuluma ngaye lo watlhaga khulu asesemncani?  Hlathulula 
ngemida EMIBILI. 

  
 
(2) 

 
10.1.4 Ngendlela umalume akhuluma ngayo kuyakhombisa bona uThubana 

akazi litho ngokutlhaga komntwana lo umalume akhuluma ngaye.  
Hlathulula bona kwaba yini imithelela yokungazi kwakaThubana 
ngokutlhaga kwakaKholiwe asakhula.  

  
 
 
(2) 

 
10.1.5 Indinyana engehla le iwela ngaphasi kwesethulo senovela le.  Tlola 

uveze bona ngiwuphi umleyo olindeleke ngaphasi kwesethulo 
ovelako endinyaneni le. 

  
 
(2) 

 
10.2 Funda godu isiqetjhana esingenzasi esidzujulwe kunovela yesihloko 

esingehla bese uphendula imibuzo elandelako. 
  

 
 "Awu mrharibo, ngabona imithwalo nje kwenzenjani?  Ukghari ubuza unina 

kaMuzi. 
"Iye mrharibo imithwalo le," atjho ayikhomba, "phela ngeyaboMuzi 
bayakhamba baya emzinabo."  Ukghari kaMuzi abonakale bona indaba le 
ayimphathi kuhle abhalelwe nakuzibamba.  "Mrharibo, imihlolo ayipheli, alo 
umakoti lo ukhamba angakakotizi nokukotiza, mihlolo le."  Atjho abethanisa 
izandla, abe anikine nehloko. 
                                                                                                             (Ikhasi 8)

  

 
10.2.1 Ngokuyelela ikulumo yabalingisi engehla, ungathi ngiwuphi 

umehluko abanawo mayelana neenkolelo zabo. 
 
(1) 

 
10.2.2 Umleyo wesizinda ovezwa balingisi abangehla uvangile.   Hlathulula 

isizinda sepilo esivezwa mlingisi ngamunye endinyaneni engehla.  
  

(2) 

10.2.3 Umtloli usivezela abalingisi ngehloso yokusifundisa okuthileko 
epilweni ngobunjalo nangezenzo zabo.  Akhe uhlaziye ubunjalo 
nezenzo zabalingisi abangenzasi bese utlola isifundo osithola 
kumlingisi ngamunye ngokuhlathulula ngomuda OWODWA   bona 
isifundo leso usisuselaphi.  

  
 

 
 (a) USipho  (3) 
 
 (b) UKholiwe  (3) 
 
10.3 Funda isiqetjhana esingenzasi godu bese wenza olayelwa khona.    
 
 ''Dade into oyenzako nale oyenzileko kungombana ungazi.  Ngithi kufanele 

ngombana awazi kodwana bengibawa uhlale phasi ulalele ukuthi ...''   Uthe 
angakaqedi nokukhuluma wabe selamtjele izinto ezinengi.  USipho afikelwe 
kukwata.  Ukwatiswa kulokha nakabona umkakhe aziphendula inyamazana, 
asikime.  ''Wena Sipho kade ngibona ukuthi ...''  Uthe angakaliginyi, lahlala 
inyathelo lakaSipho emlonyeni kaSarah.  Lithe nalibuyela phasi labuya 
namazinyo amabili wakaSarah. 
                                                                                                           (Ikhasi 18)

  

 
10.3.1 Tlola indawo la kwenzeka khona isehlakalo esisesiqetjhaneni 

esingehla. 
  

(1) 
 

10.3.2 Hlathulula isenzo sakaSarah sokuzenza inyamazana bese uyatjho 
bona ngokwazi kwakho siyakholweka nokuthi singesomuntu ophilako 
na.   

  
 
(3) 

 
10.3.3 Inovela etloleke kuhle ngelandele isakhiwo sokwenzeka kwendaba 

ukusuka ekuthomeni beyiyokufika ekugcineni.  Hlolisisa inovela le 
ngelihlo elibukhali bese uyatjho bona umtloli uphumelele kangangani 
ekulandeleni imileyo YESAKHIWO senovela.  Hlaba la kufanele 
khona. 

  
 
 
 
(4) 

     [25] 
 

IMITLOMELO YESIGABA B:  25 

ISIGABA C:  UMDLALO/IDRAMA   
 
YELELA: ESIGABENI B no-C, phendula umbuzo OWODWA omude kanye 

NOWODWA onemibuzo emifitjhani. 
  

 
Kilesisigaba kuneencwadi EZIMBILI zomdlalo: IBHUDANGO LAMI KANYE 
NOMBANGO KANZUNZA NOMANALA. 
 
Khetha incwadi EYODWA uphendule ngayo umbuzo OWODWA. 
 
UMBUZO 11:  IBHUDANGO LAMI – TG Mnguni 
 
Umtloli womdlalo uphumelele ukusethulela umlayezo onembako ngokuthi akhethe 
abadlali abafaneleko. Vuma/Phikisa bese usekele unqophise encwadini Ibhudango 
Lami.  Amagama ozowasebenzisa awabe ma-340 – 390.                                                 

  
 
[25] 

 
NOFANA   

 
UMBUZO 12:  IBHUDANGO LAMI – TG Mnguni 
 
Funda isiqetjhana esilandelako bese uphendula imibuzo.   
 
 
 
 
JOOSTE:     
 
BOTHA: 
 
VENTER:     
  
JOOSTE:     
      
 
BOTHA: 
 
VENTER:     
 
JOOSTE: 
 
BOTHA: 
 
 
JOOSTE:  
            
VENTER: 

(Emapholiseni nge-ofisini yokumangalela, kuditjhe uJooste 
neemvakatjhi.) 
 
(Ngokurareka.)  Savakatjhelwa ngini namhlanje madoda kwenzanjani? 
 
(Uyahleka.)  Sinihlulukele.  
 
Waba wedwa namhlanje ndoda baphi abanye osebenza nabo? 
 
Basaphumile.  Nitjho bona senivakatjhile nje madoda?  Akunalitho enize 
ngalo? 
 
(Uyahleka.)  Kuvakatjha okunjani lokho madoda? 
 
Okuseqinisweni sizokubawa isizo wena wakwethu. 
 
(Ngokurareka.)  Nifuna isizo elinjani madoda?  Hlathululani ngizwe. 
 
Sifuna isizo leenkhali wena wakwethu. Ihlangano yethu itlhayela 
ngeenkhali. 
 
Iinkhali zokwenzani? 
 
Sifuna ukuthikameza amakhetho bona angarageli phambili.     
                                                                     
      (Ikhasi 56 – 57)

12.1 Amapholisa nakaqeda ukubopha uMbulawa bayokusetjha elawini lakhe 

ngombana amrhononela bonyana ulilunga layiphi ihlangano yombanganarha? 
  

(1) 
 
12.2 Kubayini umtjhayeli wesithuthi afake uMbulawa ngemgodleni hlangana 

nezimvu? 
  

(2) 
 
12.3 Ngiyiphi indlela eyayisetjenziswa nguJooste banoBotha yokubulala abantu 

ababalekele eenarheni zangaphandle? 
  

(2) 
 
12.4 Ngubani umnqophisi wehlangano yeSikakarele?  (1) 
 
12.5 Veza amazizo wamapholisa AMABILI alandelako, uDumako noMabona 

manqophana nokubulawa kweembotjhwa zabantu abanzima.  Tlola iphuzu 
ELILODWA kelinye nelinye ipholisa. 

  
 
(4) 

 
12.6 Tlola iinzathu EZIMBILI ezenza bona uVenter angafuni iimfarigi eplasinakhe?  (2) 
 
12.7 Ngisiphi isifundo ositholako lokha nawufunda umdlalo lo?  Ipendulwakho 

ayibe mumutjho OWODWA. 
  

(2) 
 
12.8 Ucabanga kobana ngubani umdlali oyimbangi kilomdlalo begodu wenzani 

ukulinga ukukhandela umdlalikutani ekuphumeleliseni ibhudango lakhe? 
  

(3) 
 
12.9 Phawula ngombono kaVenter wokuhlongoza bona uMbulawa alise isikolo 

azokubambela uyise eplasini.  Ipendulwakho ayibe liphuzu ELILODWA. 
  

(2) 
 
12.10 Ngombonwakho ingabe izehlakalo zokubulala iimbotjhwa zezepolotiki 

ezenzeka emdlalweni lo, ngezisuselwa ehloko nofana ngezamambala? 
  

(2) 
 
12.11 Bewuyini umnqopho omkhulu wokusungula ihlangano yeSikakarele ngokutjho 

kwakaBotha?  Veza amaphuzu AMABILI. 
  

(4) 
   [25] 
 

NOFANA   
 
UMBUZO 13:  UMBANGO KANZUNZA NOMANALA – SM Mnguni   
 
Umtloli usebenzisa abadlali abahlukahlukeneko ngokweemilo ukuphumelelisa 
ummongo-ndaba womdlalo awususela ehloko.  Hlolisisa ngelihlo elibukhali isimilo 
somdlali uMusi, uNanasi, uManala, uNzunza noNaNgubokazi utjho nokobana umtloli 
uphumelele kangangani ukusebenzisa ubunjalo bomdlali ngamunye ukuphumelelisa 
lokho akususela ehloko ngomdlalo lo.  Indabakho ayibe magama ama-340 – 390. 

  
 
 
 
[25] 

 
                                 NOFANA   

UMBUZO 14:  UMBANGO KANZUNZA NOMANALA – SM Mnguni   
 
14.1 Funda isiqetjhana esingenzasi bese uphendula imibuzo elandelako.   
 

USABI: 
 
UMANALA: 
 
USABI: 
 
UMANALA: 
 
 
 
 
 
UBUZIMBA: 
 
UMANALA: 
 
 
 
 
 
USIPHONGO: 
 
USABI: 

Awa siphelele dzinyani lesilo. 
 
Kuhle nakunjalo madoda.  (Bakhambe.) 
 
Sizokuphuma iingaba ezingaki ngombana ehlathini sesifikile? 
 
Ngizokukhuluma njengomdosi phambili ebuzimbeni lobu.  
Ngifuna nidose iindlebe nilalele nangikhuluma nani.  Ubuzimba 
lobu abuzukuphadlhalala buzale ihlathi leli loke njengemhleni. 
Jamani madoda khesikhulume nasi indaba.  Ngifuna ningitjele 
kuhle maNdebele ukuthi ngubani othukulule ifindo lakababa. 
 
(Burareke, uSabi aphendule.)  Kanti nibangaki? 
 
Silikhomba kwethu kodwana kukhona othukulule ifindo lakababa.  
Ukhohlakele loyo muntu angisafuni ukuzwa ngaye.  Namhlanje 
siphume ubuzimba bokuyokufuna izinyo lami elikhambe 
nesikhohlakali esinguNzunza.  Mbambeni nimbulale angisafuni 
ukusibona lesosikhohlakali. 
 
Madoda asiyobafuna sibaminye boke ngomzana. 
 
Vele isutjami kade yagcina ukudla isiphanga sendoda.  Abaphele 
madoda,  asikhambeni. 

(Ikhasi 34)

 

 
 14.1.1 Kubayini uSabi abiza uManala ngedzinyani lesilo? (1) 
 

14.1.2 Tlola amabizo AMABILI weenduna zekosi uManala.  (2) 
 

14.1.3 Ngokuzwisisa kwakho umdlalo lo, hlathulula nofana jamiselela 
amagama athalelweko emitjhweni engenzasi ngalokho okunqotjhwe 
nofana okutjhiwo nguManala.  

  

 
 (a) Ngifuna ningitjele kuhle maNdebele ukuthi ngubani othukulule 

ifindo likababa. 
  

(2) 
 
 (b) Namhlanje siphume ubuzimba bokuyokufuna izinyo lami 

elikhambe nesikhohlakali esinguNzunza. 
  

(1) 
 

14.1.4 Nawuyelela isiqetjhana esingehlesi, ungathi umtloli usivezele 
uManala asebujameni obunjani.  Sekela ipendulwako NGOMUDA 
owudzubhule esiqetjhaneni esingehla. 

  
 
(3) 

14.1.5 Nasiyelela umdlalo lo sithola bona ikulumo kaSabi engehla ethi, 
''Abaphele madoda'', yaba liqiniso nasifunda umdlalo lo ukuya 
phambili.  Tlola izinto EZIMBILI ocabanga bona zingaba 
ngunobangela wokobana ibutho lakaManala libe namandla ukudlula 
lakaNzunza bewutjho nokobana ukutjho ngani lokho.  

  
 
 
 
(4) 

 
14.2 Funda godu isiqetjhana esidzujulwe emdlalweni wesihloko esingehla bese 

uphendula imibuzo elandelako. 
  

 
 UNZUNZA: 

 
 
 
 
 
ISITJHABA: 
 

Sitjhaba samaNdebele, kulithabo elingangani nasele 
sihlangene soke lapha.  Namhlanje sakha ubuhlobo 
nesitjhaba sekhethu okungesomfowethu uManala.  Siqinisa 
ubuhlobo ngokuthi sithathe uMthise kaTjhangutjhangu abe 
yiNdlovukazi kaNcagu kaMbuduma. 
 
Bayede!  Bayede!  Ndabezitha.  (Imbongi isikime ibonge 
uNzunza.) 
                                                                                  (Ikhasi 75)

 

 
14.2.1 Konje kubizwa bonyana kukuphi lapha isitjhaba samaNdebele 

sacolelana khona?   
  

(1) 
 

14.2.2 Tlola godu ezinye iindawo EZIMBILI ezivela emdlalweni lo ekuthiwa 
amaNdebele akhe ahlala kizo. 

  
(2) 

 
14.2.3 UNzunza namabuthwakhe babhaleliswa yini bona babaleke ukuya 

phambili ukwenzela bona aManala angabafumani? 
  

(1) 
 

14.2.4 AManala Mqongo agcina sele abizwa ngamahlabanahlubule.  
Hlathulula bona kubayini abesele abizwa ngebizweli. 

  
(2) 

 
14.2.5 Ngombonwakho ucabanga bonyana kwabangelwa yini bona 

uNcagu akhohlwe ngonamrhali ngemva kobana baragelele 
uNzunza?  Ipendulwakho ayibe mumuda OWODWA. 

  
 
(2) 

 
14.2.6 Esiqetjhaneni esingehla sithola amaNdebele acolelana begodu 

abuyela abasitjhaba esisodwa.  Njengomuntu ofunde umdlalo lo 
ukusuka ekuthomeni bekufike ekugcineni kwawo, uyaneliseka 
ngendlela umtloli awuphethe ngayo?  Tlola uveze umbonwakho 
ngamaphuzu AMABILI. 

  
 
 
 
(4) 
[25] 

 
                                                                IMITLOMELO YESIGABA C:

INANI LOKE:
 25 

